
Lakshmivishnukrita Shiva Dhyana Stuti

லக்ஷ்மீவிஷ்ணூக்ரு’த ஶிவத்⁴யாநஸ்துதி:

(ஶிவரஹஸ்யாந்தர்க³தே ஸதா³ஶிவாக்²யே)
அத² த்⁴யாநம்
த்⁴யாயேந்நித்யம் மஹாதே³வம் ஸாம்ப³ம் சந்த்³ரகலாத⁴ரம் ।
ம்ரு’க³டங்கத⁴ரம் ஸௌம்யம் லோசநத்ரயபூ⁴ஷிதம் ॥ 1॥
நீலகண்ட²ம் விரூபாக்ஷம் ரத்நஸிஹ்மாஸநஸ்தி²தம் ।
பு²ல்லகல்ஹாரமாலாங்கம் தி³வ்யபீதாம்ப³ராவ்ரு’தம் ॥ 2॥
அநல்பரத்நாகல்பேந ஶோப⁴மாநம் மஹத்தரம் ।
ஸ்வஹ்ரு’து³த்பு²ல்லபத்³மஸ்த²மேவம் த்⁴யாயந்த்ஸ ஶங்கரம் ॥ 3॥
அத²ஸ்துதி:
ஸோமாஸ்கந்த³ விபோ⁴ த்வதீ³யவிமலம் ரூபம் ஸுதா⁴ம்ஶுஸ்பு²ர-
ஜ்ஜூடாஹிஸ்பு²டமௌலிகாஞ்சிதமணிஸ்பா²ராங்க³ராகோ³த்³த⁴தம் ।
த்ர்யக்ஷம் ஸௌம்யஸுதா⁴ம்ஶுகாந்திவிலஸத்திர்யக்த்ரிபுண்ட்³ராங்கிதம்
வீக்ஷேऽக்ஷாதி³விதூ³ரக³ம் தவ விபோ⁴ வக்த்ரம் கடாக்ஷோத³யம் ॥ 4॥
த்வத்பாதா³ப்³ஜமரந்த³ஸுந்த³ரமஹாவீசீஸ்பு²ரந்மௌலயோ
வ்ரு’ந்தா³ரத்³யுதிவ்ரு’ந்த³வந்தி³தமஹாநந்தா³ம்பு³தா⁴ராஸ்பத³ம் ।
த்⁴யாயம் த்⁴யாயமுபாஸ்மஹே தவ மஹாபாபௌக⁴பி⁴த்கேவலம்
யுக்த்யா கிம் மம ஸாம்ப்ரதம் தவ விபோ⁴ ப⁴க்திம் ஹி யாசே ஸதா³॥ 5॥
ஶ்ரீ பி³ல்மிநே கவசிநே வரஸோமதா⁴ம
ஸாமிப்ரகாமஶிரஸே மம து:³க²ஹந்த்ரே ।
பாத்ரே ஸமஸ்தஸுரதாவநதீ³க்ஷிதாய
வல்மீகமத்⁴யவிலயாய நம: ஶிவாய ॥ 6॥
கௌ³ரீவிலாஸமுக²பங்கஜஸாநுநேத்ர-
ப்ரோத்³யத்ப்ரபா⁴த⁴வளிதாய மஹேஶ்வராய ।
ப்ரோத்³யத்ஸுதா⁴ம்ஶுசயவார்தி⁴தரங்க³ ரிங்க²-

லக்ஷ்மீவிஷ்ணூக்ரு’த ஶிவத்⁴யாநஸ்துதி:

த்³க³ங்கா³தரங்க³கலிதேந்து³ஜடாலகாய ॥ 7॥
உத்³த³ண்ட³சண்ட³கரதா⁴ரிதமேருமத்⁴ய-
கோத³ண்ட³காய ஸததம் ஹரஶங்கராய ।
வாஞ்சீ²(ஞ்சே²)ஶ துச்ச²ப²லதே³ஷு ந மே ஸ்ப்ரு’ஹா ஸ்யாத்
புச்ச²ம் த்வமேவ ஶ்ருதிமௌலிகி³ராம் ஸதை³வ ।
இச்சா² ப⁴வேத்தவ பதே³ மம ப⁴க்திபா⁴வ-

ஸ்த்வச்சா²ஸநம் கலயதோ மம கிம் ஹி போ⁴கை:³॥ 8॥
॥ இதி ஶிவரஹஸ்யாந்தர்க³தே லக்ஷ்மீவிஷ்ணூக்ரு’த ஶிவத்⁴யாநஸ்துதி:ஸம்பூர்ணா
॥
- ॥ ஶ்ரீஶிவரஹஸ்யம் । ஸதா³ஶிவாக்²ய: நவமாம்ஶ: । அத்⁴யாய: 22 ।
வாவ்ரு’த்தஶ்லோகா:॥

Notes:

Lakṣmīலக்ஷ்மீ and Viṣṇuவிஷ்ணு worship and eulogize Śivaஶிவ. The place where they

stayed and conducted the worship came to be known as Kamalālaya கமலாலய, and Śiva

ஶிவ came to be known as Valmīkeshvara வல்மீகேஶ்வர.
The word dhyAyannAste has been modified to dhyAyennityaM for the ease of reading this

as a standalone composition. The Śloka-s have been renumbered for benefit of the reader(s).

